
Haitian Creole 

 

Pou Piblikasyon Imedyat: 18 septanm 2012 

 

GOUVÈNÈ CUOMO ANONSE MANIFAKTI RESIPYAN AN VÈ KI NAN ELMIRA HEIGHTS PRAL FÈ YON 
ENVESTISMAN $37 MILYON DOLA KÒM YON REZILTA PWOGRAM RECHARGE NY 

 

Jodi a, Gouvènè Andrew M. Cuomo te anonse Anchor Glass Container Corp., yon manifakti resipyan an 
vè ki nan Southern Tier resevwa 6,6 megawat nan kouran elektrik ki pa chè nan pwogram ReCharge NY k 
ap pèmèt konpayi an konsève 340 djòb ak envesti $37,2 milyon dola nan izin li.  
 
Reprezantan New York Power Authority and Anchor Glass te asosye madi avèk ofisyèl zòn nan ki pase 
nan eleksyon ak ofisyèl devlopman ekonomik yo nan izin pwodiksyon resipyan an vè ki la depi 100 ane 
nan Elmira Hills nan Konte Chemung.  
 
Gouvènè Cuomo di konsa, “Depans pou kouran elektrik se yon faktè enpòtan biznis yo konsidere lè y ap 
chèche mwayen pou agrandi ak fè envestisman. Pwogram ReCharge NY bay biznis ak lòt antrepriz ki nan 
New York yon sètitid pou tarif kouran elektrik estab alontèm pou yo ka gen konfyans yo bezwen pou 
konsève ak kreye djòb. Nouvo envestisman sa yo nan Anchor Glass montre nouvo apwòch eta a pou 
amelyore klima biznis nou, pou kreye anpil djòb, epitou pou devlope ekonomi an.” 
 
Gouvènè a te lanse pwogram ReCharge NY (RNY) pou ede biznis yo ak lòt antrepriz yo diminye depans 
operasyon yo, epitou pou sipòte devlopman ekonomik. Pwogram RNY ofri plizyè kontra sou sèt (7) ane 
pou enèji ki pa koute chè, epitou li rezève omwen 350 MW pou biznis ak enstitisyon pati nò eta a, 200 
MW pou atraksyon ak agrandisman biznis, ak apeprè 100 MW pou òganizasyon ki pa komèsyal yo. 
 
RNY afekte enèji ki pa koute chè pou plis pase 40 biznis nan Southern Tier ki pran angajman pou konsève 
plis pase 33.000 djòb. Pou jwenn yon lis konplè biznis ki resevwa avantaj RNY nan rejyon an, ale sou 
Entènèt nan sitwèb: http://www.nypa.gov/RechargeNY/120626/Souther%20Tier.pdf) 
 
John R. Koelmel, prezidan NYPA, di konsa, “Pwogram ReCharge NY se yon ankourajman pou devlope 
ekonomi Eta New York ak yon siyal klè ki montre devouman administrasyon Cuomo pou ede biznis 
tankou Anchor Glass diminye depans fonksyònman yo ak amelyore konpetitivite yo. Pa twò lonta, 
Chanm  Komès Etazini te klase New York pami 10 eta prensipal pou kwasans ak rannman, kidonk nou fè 
gwo pwogrè aklè nan pozisyone Eta New York kòm yon patnè ki efikas pou sektè prive a. Power 
Authority kontan anpil pou patisipe nan efò sa a avèk alokasyon nou yo pou enèji nan ReCharge NY.”  

http://www.nypa.gov/RechargeNY/120626/Souther%20Tier.pdf

Gil C. Quiniones, prezidan ak direktè jeneral NYPA, di konsa, “Power Authority ak patnè nou yo nan 
Pwogram ReCharge NY, ansanm avèk konsèy devlopman ekonomik rejyonal Gouvènè Cuomo, ap 
ogmante avantaj enèji ki pa koute chè pou sipòte djòb yo ak envestisman kapital, jan nou konstate sa 
nan Anchor Glass. Pwogram nan te kòmanse byen vit avèk alokasyon pou prèske 700 biznis ak 
òganizasyon ki pa komèsyal yo toupatou nan eta a, epi nou pa ka tann pou Administratè NYPA yo bay lòt 
alokasyon enèji nan pwochen mwa yo pandan n ap vanse pwojè enpòtan sa a.”  
 
Ko-Prezidan Konsèy Devlopman Ekonomik Rejyonal Southern Tier, Tom Tranter ki se Prezidan ak Direktè 
Jeneral Corning Enterprises, ak Ko-Prezidan David Skorton, Prezidan Cornell University,  di konsa, 
“Anchor Glass se te yon endistri debaz kominote Elmira ak yon pati enpòtan ekonomi zòn nan pandan 
tout tan nenpòt nan nou kapab sonje. Pwogram ReCharge NY Gouvènè Cuomo fè yon diferans pou 
ekonomi divès rejyon nou an lè li bay enèji ki pa koute chè pou endistri rejyonal enpòtan tankou rechèch 
ak devlopman teknik avanse ak militè, manifakti pwodui famasi, pwodiksyon agrikòl, ak pwodiksyon 
manje. Siksè sektè sa yo enpòtan pou kwasans ekonomik rejyonal san rete, epitou alokasyon pou Anchor 
Glass ap sèlman sipòte enpak enpòtan pwogram nan.” 
 
Kenneth Adams, Prezidan, Direktè Jeneral, ak Manm Komisyon Empire State Development, di konsa, “Li 
nesesè pou nou òganize evènman ReCharge NY jodi a nan Anchor Glass akòz enpòtans konpayi a pou 
kominote a. Anchor Glass se youn pami yon kantite konpayi Southern Tier ki gen yon gwo enpak sou 
ekonomi zòn nan—non sèlman nan djòb ki nan manifakti yo men tou nan komès yo avèk lòt biznis ki nan 
rejyon an ak nan eta a. Sa montre efè segondè alokasyon enèji ki pa koute chè anba pwogram ReCharge, 
ak fason avantaj pwogram nan depase atant benefisyè dirèk yo.”  
 
Mike Sopp, manadjè jeneral, izin Anchor Glass ki nan Elmira Heights, di konsa, “Kalite biznis nou, 
pwodiksyon divès kalite pwodui resipyan an vè, bezwen anpil kouran elektrik, pou fè anpil milyon dola 
chak ane. Pwogram ReCharge NY ban nou sètitid materyèl enèji ekonomik alontèm, ki enpòtan pou 
rezilta finansye ak pou rannman izin nou, avèk yon pewòl anyèl ki vo apeprè $26 milyon dola. Bès 
depans pwodiksyon nou afekte desizyon envestisman kapital yo, kidonk nou gen anpil rekonesans pou 
Gouvènè Cuomo poutèt li satisfè bezwen biznis tankou biznis nou an pou devlope nouvo pwogram enèji 
li nan eta a.”  
 
Izin Elmira Heights Anchor Glass, ki nan 151 East McCanns Boulevard, pwodui 2,9 milyon resipyan an vè 
chak jou pou endistri manje, ji, byè ak bwason. Pami gwo kliyan yo, gen FX Matt Brewing ki nan Utica ak 
twa (3) konpayi ki nan zòn Rochester: Genesee Brewing Co., LiDestri Foods ak Mott's. Lòt konpayi yo 
konnen toupatou izin nan sèvi gen ladan Mike's Hard Lemonade ak Anheuser Busch. 
 
Mwatye enèji anba pwogram RNY se enèji idwo-elektrik ki pa koute chè nan pwojè idwo-elektrik Niagara 
NYPA ki nan Lewiston ak nan pwojè St. Lawrence-Franklin D. Roosevelt ki nan Massena. Rès 455 MW la 
se enèji ekonomik NYPA jwenn nan sous mache lavant an gwo.  

Ekip NYPA te revize plis pase 1.000 aplikasyon nan tèt ansanm avèk 10 Konsèy Devlopman Ekonomik 
Rejyonal Gouvènè a pou premye alokasyon yo. Yo te soumèt aplikasyon yo nan yon pwosesis Aplikasyon 
Finansman Gwoupe Gouvènè a te kreye pou repati prim ak resous finansye eta a pou sipòte devlopman 
ekonomik. 
 
Anplis djòb ak envestisman kapital, plizyè kritè obligatwa pou konsidere aplikasyon RNY yo gen ladan 
limit yon alokasyon ta annamoni avèk estrateji devlopman ekonomik rejyonal ki la deja; risk yon aplikan 
pou fèmen oswa pou diminye operasyon yo; enpòtans sant aplikan an pou ekonomi lokal la; ak 
angajman li pou efikasite enèji. 
 
Senatè Thomas O'Mara di konsa, “Pwogram ReCharge NY se yon boufe lè fre pou kominote nou yo. Se 
yon temwayaj ki montre kalite dirijan Gouvènè Cuomo nan kreye yon pwogram enèji ki pa koute chè ki 
satisfè bezwen biznis yo pou pi piti tarif estab ak prediktib kouran elektrik. Itilizasyon enèji sa a nan 
Anchor Glass se reprezante anpil santèn alokasyon enèji Power Authority fè anba pwogram ki asosye 
avèk envestisman kapital ak djòb nan Southern Tier ak toupatou nan eta a.”  
 
Manm Asanble Christopher Friend di konsa, “Jodi a se yon jou fyète pou nou tout ki te travay di pou fè 
pwogram ReCharge Gouvènè a vin yon reyalite. Mwen vle di Power Authority ak Konsèy Administrasyon 
li a mèsi pou aksyon administratif ki te rekonpans angajman endistriyèl pou New York yo te pran nan 
Anchor Glass ak nan kèk 40 lòt konpayi Southern Tier. Sa a se yon gwo nouvèl pou sipòte ekonomi lokal 
nou an. Siksè pwogram ReCharge NY se yon prèv ki montre enèji ki pa koute chè fèt pou se objektif la 
pou ede tout moun ki fè pwodui manifakti, kreye anpil djòb, ak abite nan Eta New York.”  

